
పరమయోగివిలాసము.












గావునఁ దత్పాదకమలసేవకుఁడఁ 

గావున వారిమార్గముననే యేను 

జలజాతవాసినిచనుబాల ముట్టి 

పలికెద నానేర్చుపరిపాటి నిప్పు 

డలమేలుమంగకు నమలాంతరంగ 

కలినీలవేణికి సబ్జపాణికిని 

అతిలోకమతికి శేషాచలరాజ 

పతికి సరోముఖ్యభక్తసంతతికిఁ 

గనకచేలునకు శృంగారలోలునకు 

వినమితేశునకు శ్రీవేంకటేశునకు 

నంకితంబుగను గావ్యంబుఁ గావింతు '

నింకఁ దత్ప్రారంభ మెయ్యది యనిన

మోదించి నారదముని చెప్పినట్టి 

యాదవశైలమాహాత్మ్యంబునందు 

గారవంబునఁ “గలౌఖలుభవిష్యంతి 

నారాయణ పరాయణా” యని పలుకు 

కలిహరం బైనభాగవతంబునందుఁ 

గలిగి పూర్వాచార్యకథిత మై వెలసి 

మఱియును వృద్దపాద్మంబునఁ బద్మ 

తెఱఁ గొప్ప సూత్రవతికిఁ జెప్పినదియుఁ 

గావునఁ దత్కథాక్రమ మొప్ప నేను 

గావింతుఁ గృతి దాని క్రమ మెట్టి దనిన

